
	Праграма-мінімум кандыдацкага экзамену па методыцы выкладання беларускай літаратуры распрацавана з улікам патрабаванняў, якія прад’яўляюцца да зместу адукацыі, да ўдасканалення методыкі выкладання літаратуры ва ўмовах пераходу да новай педагагічнай парадыгмы асобасна арыентаванага навучання беларускай літаратуры і інтэграцыі нацыянальнай сістэмы адукацыі ў агульную сусветную адукацыйную прастору, у сувязі з пераводам агульнаадукацыйнай школы на профільнае навучанне.
Мэта праграмы-мінімум кандыдацкага экзамену па спецыяльнасці 13.00.02 – тэорыя і методыка навучання і выхавання (беларуская літаратура) – выявіць узровень спецыяльнай і метадычнай кампетэнтнасці асоб, якія атрымліваюць вышэйшую навуковую кваліфікацыю, і гатоўнасці аспіранта да самастойнай навукова-даследчай дзейнасці ў вобласці прыватнай методыкі і да навукова-педагагічнай дзейнасці ў сярэдніх агульнаадукацыйных і вышэйшых навучальных установах.
Падрыхтоўка да кандыдацкага экзамену па спецыяльнасці 13.00.02 – тэорыя і методыка навучання і выхавання (беларуская літаратура) – патрабуе:
· ведання тэарэтыка-метадалагічных асноў і палажэнняў методыкі выкладання
· беларускай літаратуры і распрацаванасці на іх падставе ўласнага даследчага падыходу;
· валодання прафесійнымі ведамі (псіхолага-педагагічнымі, прадметна-навуковымі, метадалагічнымі, агульнакультурнымі) і ўменнямі, асэнсавання вызначаных спосабаў і прыёмаў навукова-педагагічнай дзейнасці;
· ведання задач сучаснай літаратурнай адукацыі, дыскусійных пытанняў методыкі выкладання літаратуры, інавацыйных педагагічных тэхналогій навучання літаратуры.
МЕТОДЫКА ВЫКЛАДАННЯ БЕЛАРУСКАЙ ЛІТАРАТУРЫ ЯК НАВУКОВАЯ ДЫСЦЫПЛІНА
Тэарэтычныя асновы курса методыкі выкладання літаратуры. Узаемадзеянне метадычнай тэорыі і школьнай практыкі. Прадмет, змест і структура курса методыкі выкладання беларускай літаратуры. Сувязь методыкі выкладання літаратуры з прадметамі гуманітарнага цыкла. Роля перадавога вопыту настаўнікаў беларускай літаратуры ў развіцці метадычнай навукі ў Беларусі. Дыскусіі па праблемах методыкі выкладання літаратуры.
Спецыфічныя метады даследавання: мэтанакіраванае назіранне за вучэбна-выхаваўчым працэсам па літаратуры, абагульненне перадавога вопыту славеснікаў, педагагічны эксперымент, даследчая гутарка, анкетаванне, вывучэнне адукацыйных прадуктаў вучэбнай дзейнасці школьнікаў (вусных выказванняў, сачыненняў) і інш.
БЕЛАРУСКАЯ ЛІТАРАТУРА ЯК ВУЧЭБНЫ ПРАДМЕТ У СУЧАСНАЙ СЯРЭДНЯЙ ШКОЛЕ
Разнастайнасць сацыяльных і эстэтычных функцый літаратуры. Цэласны характар уздзеяння літаратуры на асобу вучня, матывы яго паводзін і стымулы развіцця пачуццяў, уяўлення, інтэлекту. Адзінства эмацыянальнага і лагічнага ў вывучэнні літаратуры ў школе. Адметнасць беларускай літаратуры сярод іншых школьных прадметаў. Мэты і задачы вывучэння літаратуры ў школе. Вучэбна-метадычны комплекс па беларускай літаратуры і сучасныя патрабаванні да яго. Роля нагляднасці ў выкладанні літаратуры і яе віды. Дыдактычныя сродкі навучання. Аўдыёвізуальныя сродкі і камп’ютэры ў навучанні літаратуры. Інфармацыйныя тэхналогіі навучання. Вучэбныя тэлекамунікацыйныя праекты. Выкарыстанне мультымедыя-тэхналогіі ў выкладанні літаратуры.
ПРЫНЦЫПЫ, ЗМЕСТ І АСНОЎНЫЯ ЭТАПЫ ЛІТАРАТУРНАЙ АДУКАЦЫІ Ў СУЧАСНАЙ ШКОЛЕ
Прынцыпы дзяржаўнай палітыкі ў галіне адукацыі ў Рэспубліцы Беларусь і іх рэалізацыя пры выкладанні літаратуры. Канцэпцыя рэфармавання літаратурнай адукацыі ў Рэспубліцы Беларусь. Асноўныя прынцыпы, якія ляжаць у аснове стварэння сістэмы літаратурнай адукацыі. Дыдактычныя і літаратуразнаўчыя прынцыпы: навуковасць, гістарызм, сувязь навучання і выхавання, устаноўка на развіццё вучня, аналіз твора ў адзінстве зместу і формы і інш. Метадычныя прынцыпы выкладання літаратуры: узаемадзеянне мастацтва і рэчаіснасці ў эстэтычнай свядомасці школьнікаў, улік узроставых асаблівасцей літаратурнага развіцця вучняў, асобасны характар чытацкай і літаратурна-творчай дзейнасці, сувязь літаратуры з законамі мастацкага мыслення, варыятыўнасць заняткаў па літаратуры, адзінства літаратурнага і моўнага развіцця.
Мастацкі твор – творчасць пісьменніка – літаратурны працэс – аснова літаратурнай адукацыі школьнікаў. Кампаненты зместу літаратурнай адукацыі: а) веды; б) уменні і навыкі; в) вопыт творчай дзейнасці; г) маральныя крытэрыі. Прынцыпы адбору літаратурных твораў.
Этапы літаратурнай адукацыі. Структура літаратурнай адукацыі з улікам узроставай і асобаснай дыферэнцыяцыі. Прапедэўтычны курс чытання ў пачатковых класах, пераемнасць дадзенага этапа з дашкольным, этап базавага школьнага навучання, сярэдняя адукацыя (профільнае навучанне), вышэйшая адукацыя, перападрыхтоўка настаўнікаў і іншых працаўнікоў асветы і культуры, літаратурная самаадукацыя і самавыхаванне.
ЛІТАРАТУРНАЕ РАЗВІЦЦЁ ШКОЛЬНІКАЎ
Узроставыя асаблівасці і этапы літаратурнага развіцця вучняў. Сучасная гуманітарная навука аб чытацкай дзейнасці (Ю.Б. Бораў, М.Арнаудаў, Б.С.Мелах, Л.Н.Сталовіч і інш.). Чытанне як праца і творчасць (В.Ф. Асмус, М.С.Каган і інш.). Праблема крытэрыяў літаратурнага развіцця школьнікаў у псіхалогіі. Вызначэнне зместу літаратурнага развіцця школьнікаў і яго крытэрыяў у працах метадыстаў. Роля чытацкіх уменняў у развіцці славесна-вобразнага мыслення, эмацыянальнай чуллівасці, творчага ўяўлення вучняў. Асноўныя групы чытацкіх уменняў. Этапы засваення школьнікамі чытацкіх уменняў, іх сувязь з этапамі навучання. Узаемасувязь чытацкіх і літаратурна-творчых уменняў. Спосабы выяўлення чытацкіх і літаратурна-творчых уменняў школьнікаў: мэтанакіраванае назіранне, метад зрэзаў, атрыбутаванне тэксту, “стылістычны эксперымент”, творчыя працы і інш. Літаратурныя здольнасці вучняў: чытацкія (перцэптыўныя) і творчыя (пісьменніцкія).
ШЛЯХІ РАЗВІЦЦЯ МЕТОДЫКІ БЕЛАРУСКАЙ ЛІТАРАТУРЫ
Роля выдатных рускіх педагогаў і метадыстаў ХІХ–ХХ стагоддзяў у станаўленні методыкі выкладання літаратуры як навукі.
Выкладанне беларускай літаратуры ў школах БССР у 20-я гады XX стагоддзя. Першыя праграмы па беларускай літаратуры для школ, чытанкі, першыя хрэстаматыі і падручнікі. Дыскусіі па праблемах выкладання беларускай літаратуры ў школе. Перыядычны педагагічны друк у 20–30-я гады. Асаблівасці выкладання беларускай літаратуры ў школах рэспублікі ў 30-я гады XX ст. Беларуская літаратура як самастойны прадмет у школах розных тыпаў. Развіццё методыкі выкладання беларускай літаратуры ў 40–80-я гады XX ст. Пошук аптымальных метадаў выкладання. Роля педагагічнага друку ў рэфармаванні літаратурнай адукацыі. Сучасны стан методыкі выкладання беларускай літаратуры: абнаўленне метадалогіі, пошук і ўкараненне эфектыўных адукацыйных тэхналогій. Асэнсаванне і ўзбагачэнне настаўнікамі-практыкамі ўласнага вопыту ведамі інавацыйных методык навучання і выхавання. Перспектывы ўдасканалення літаратурнай адукацыі школьнікаў. Асноўныя палажэнні Канцэпцыі літаратурнай адукацыі і адукацыйнага стандарту.
АКТУАЛЬНЫЯ ПРАБЛЕМЫ МЕТОДЫКІ ВЫКЛАДАННЯ БЕЛАРУСКАЙ ЛІТАРАТУРЫ НА СУЧАСНЫМ ЭТАПЕ’
Дыскусійныя праблемы школьнага курса вывучэння літаратуры і метадычнай навукі на сучасным этапе. Шляхі мадэрнізацыі літаратурнага навучання. Рознаўзроўневыя праграмы па беларускай літаратуры, вучэбна-метадычнае і дыягнастычнае забеспячэнне школьнага курса літаратуры. Культурацэнтрызм як аснова мадэрнізацыі канцэпцыі літаратурнай адукацыі. Сутнасць новай педагагічнай парадыгмы асобасна арыентаванага навучання беларускай літаратуры. Камунікатыўна-дзейнасны і аксіялагічны падыходы ў выкладанні літаратуры. Праблема фарміравання каштоўнасных арыентацый школьнікаў. Шматузроўневасць і прафілізацыя як новая мадэль школьнага курса выкладання літаратуры. Інавацыйныя педагагічныя тэхналогіі навучання літаратуры. Укараненне інтэрактыўных метадаў пры выкладанні літаратуры.
МЕТАДЫ І ПРЫЁМЫ НАВУЧАННЯ ЛІТАРАТУРЫ
Метад выкладання літаратуры – яго дыдактычная аснова і прадметная спецыфіка.        
Спроба класіфікаваць метады выкладання літаратуры (з гісторыі пытання): М.І. Новікаў, Ф.І. Буслаеў, У.Я. Стаюнін, В.І. Вадавозаў, М.А. Рыбнікава.
Класіфікацыя метадаў навучання ў методыцы выкладання літаратуры: па крыніцах атрымання ведаў; па характары пазнавальнай дзейнасці; па метадах і прыёмах спасціжэння літаратурных твораў; па відах дзейнасці вучняў, метадах і аперацыях па вывучэнні літаратурнага твора і гісторыка-літаратурнага працэсу і інш.
Узаемасувязь метадаў навучання і ўмовы іх эфектыўнасці ў практыцы выкладання літаратуры. Суадносіны паняццяў “метад” і “прыём”. Прыёмы эмацыянальна-вобразнага спасціжэння літаратурнага твора і прыёмы спасціжэння аўтарскай пазіцыі.
Інавацыйныя метады і прыёмы аналізу мастацкага твора: эксплікацыя, метад мастацкай інтэрпрэтацыі, метад літаратурнага пошуку і інш.
ЭТАПЫ ВЫВУЧЭННЯ МАСТАЦКАГА ТВОРА Ў СЯРЭДНЯЙ ШКОЛЕ
Уступныя заняткі як этап вывучэння мастацкага твора. Функцыі ўступных заняткаў. Уплыў родава-жанравай спецыфікі твора на характар і змест уступных заняткаў. Асаблівасці ўступных заняткаў у сярэдніх і старшых класах. Методыка іх правядзення.
Чытанне твора і арыенціровачныя заняткі. Арганізацыя чытання, стварэнне ўстаноўкі на аналіз. Віды чытання. Узроставыя і індывідуальна-тыпалагічныя асаблівасці чытацкага ўспрымання. Залежнасць чытацкага ўспрымання твораў ад іх родава-жанравай спецыфікі. Спосабы вывучэння чытацкага ўспрымання. Узаемасувязь успрымання і аналізу мастацкага твора.
Аналіз як этап вывучэння літаратурнага твора. Педагагічная канцэпцыя — аснова аналізу мастацкага твора ў школе. Узаемасувязь літаратуразнаўчага і школьнага аналізу твора. Варыятыўнасць, цэласнасць і праблемнасць аналізу літаратурнага твора ў школе. Класіфікацыя відаў аналізу твора. Шляхі аналізу літаратурнага твора ў школе. Адпаведнасць шляхоў, метадаў і прыёмаў аналізу прыродзе літаратурнага твора, узроставым і індывідуальным асаблівасцям успрымання школьнікаў, родава-жанравай спецыфіцы твора, педагагічным мэтам настаўніка.
Заключны этап вывучэння літаратурнага твора. Асноўныя функцыі заключнага этапа. Методыка правядзення заключных заняткаў у сярэдніх і старшых класах.
ВЫВУЧЭННЕ МАСТАЦКІХ ТВОРАЎ У IX РОДАВАЙ I ЖАНРАВАЙ СПЕЦЫФІЦЫ
Вывучэнне эпічных твораў. Асаблівасці ўспрымання і вывучэння эпічных твораў розных жанраў. Шматграннасць метадаў і прыёмаў аналізу эпічных твораў у сярэдніх і старшых класах. Своеасаблівасць вывучэння твораў буйной эпічнай формы.
Вывучэнне лірычных твораў. Узроставыя асаблівасці вучняў і школьны аналіз лірыкі. Асаблівасці вывучэння лірычных твораў у сярэдніх і старшых класах. Выкарыстанне іншых відаў мастацтва пры вывучэнні лірыкі.
Своеасаблівасць успрымання і аналізу ліра-эпічных жанраў: паэмы, балады. Вобраз апавядальніка ў ліра-эпічным творы. Вобраз лірычнага героя.
Вывучэнне драматычных твораў у школе. Паняцце аб драме як літаратурным родзе і яго жанравых адрозненнях. Своеасаблівасць выяўлення аўтарскай пазіцыі пры ўспрыманні драматычнага твора. Актывізацыя дзейнасці ўяўлення. Выяўленне канфлікту ў драме і спосабы стварэння характараў. Шляхі аналізу драматычнага твора. Прыёмы аналізу драмы: аналітычнае чытанне па ролях, складанне рэжысёрскага плана, мізансцэніраванне, рэжысёрскі каментарый і інш. Выкарыстанне сцэнічнай гісторыі п'есы, нагляднасць і ТСН на ўроках па вывучэнні драмы.
УРОК ЛІТАРАТУРЫ Ў СУЧАСНАЙ СЯРЭДНЯЙ ШКОЛЕ
Урок як асноўная форма арганізацыі навучальнай дзейнасці вучняў. Патрабаванні да сучаснага ўрока літаратуры. Змест, структура, тыпалогія, эфектыўнасць узаемасувязі метадаў навучання на ўроку; роля настаўніка на розных этапах урока; месца ўрока ў сістэме развіццёвага навучання; удасканаленне вучэбнай дзейнасці школьніка; выхаваўчая накіраванасць урока, фарміраванне асобы вучня, павышэнне маральнага патэнцыялу ўрока; змест і формы самастойнай работы вучня.
Тэарэтычныя праблемы ўрока ў даследаваннях вучоных-дыдактаў. Адлюстраванне праблемы ў працах беларускіх метадыстаў. Класіфікацыі ўрокаў літаратуры ў школе. Агульнадыдактычныя тыпы ўрокаў.
Стандартныя і нестандартныя ўрокі як метадычная праблема. Здабыткі настаўнікаў-эксперыментатараў. Віды нетрадыцыйных урокаў.
Новыя педагагічныя тэхналогіі навучання літаратуры, выкарыстанне актыўных формаў навучання.
ГІСТОРЫЯ ЛІТАРАТУРЫ Ў ШКОЛЬНЫМ ВЫВУЧЭННІ
Гістарызм у выкладанні літаратуры на розных этапах курса. Адзінства гісторыка-літаратурнага і тэарэтыка-літаратурнага падыходу да аналізу літаратурных з’яў.
Спецыфіка сістэматычнага курса літаратуры ў старшых класах. Манаграфічныя і аглядныя тэмы. Задачы вывучэння аглядных тэм і іх роля ў літаратурнай адукацыі школьнікаў. Тыпы аглядных тэм, іх змест і структура. Узаемасувязь аглядных і манаграфічных тэм у праграме па беларускай літаратуры. Разнастайны характар вывучэння мастацкага твора ў рамках манаграфічнай тэмы. Вывучэнне жыцця і творчасці пісьменніка ў межах манаграфічнай тэмы. Фарміраванне аналітычных і літаратурна-творчых уменняў школьнікаў у працэсе вывучэння манаграфічнай тэмы.
ТЭОРЫЯ ЛІТАРАТУРЫ Ў ШКОЛЬНЫМ ВЫВУЧЭННІ
Сістэмна-функцыянальны падыход да вывучэння ў сярэдняй школе тэорыі літаратуры. Значэнне ведаў па тэорыі літаратуры ў літаратурнай адукацыі вучняў. Сістэма тэарэтыка-літаратурных паняццяў, якія вывучаюцца ў курсе беларускай літаратуры ў сярэдніх і старшых класах. Паслядоўнасць фарміравання тэарэтыка-літаратурных паняццяў на ўроках літаратуры. Пераемнасць, этапнасць працэсу фарміравання і прымянення тэарэтыка-літаратурных ведаў вучняў. Выкарыстанне міжпрадметных сувязей з урокамі рускай і сусветнай літаратуры для фарміравання ведаў і ўменняў па тэорыі літаратуры.
РАЗВІЦЦЁ МОВЫ ВУЧНЯЎ У СІСТЭМЕ ЛІТАРАТУРНАЙ АДУКАЦЫІ
Разіццё мовы вучняў як сацыяльная і метадычная задача. Псіхолага-педагагічныя і літаратурна-лінгвістычныя асновы працы па развіцці мовы ў сувязі з заняткамі па літаратуры. Асноўныя прынцыпы працы па ўзбагачэнні мовы вучняў: жыццёвыя і літаратурныя ўражанні, сістэматычны характар заняткаў па развіцці мовы, творчая накіраванасць заданняў і практыкаванняў па ўзбагачэнні мовы. Крытэрыі моўнага развіцця вучняў Пераемнасць, узаемазвязанасць развіцця вуснай і пісьмовай мовы ў сярэдніх і старшых класах. Віды вусных выказванняў вучняў пры вывучэнні літаратуры ў сярэдніх класах.
Віды пісьмовых прац у сярэдніх класах, методыка іх падрыхтоўкі і правядзення. Своеасаблівасць інтэрпрэтацыі мастацкага твора старшых класах.
Сачыненні розных жанраў – асноўны від пісьмовых прац па літаратуры. Роля сачыненняў у фарміраванні творчай самастойнасці, светапогляду вучняў, у паглыбленым пазнанні літаратурнага твора. Патрабаванні да вучнёўскіх сачыненняў. Аналіз і крытэрыі ацэнкі пісьмовых прац вучняў.
ПАЗАКЛАСНАЯ I ПАЗАШКОЛЬНАЯ ПРАЦА ПА ЛІТАРАТУРЫ
Узаемадзеянне ўрокаў, пазакласнай і пазашкольнай працы.
Сувязь урокаў літаратуры з пазакласным чытаннем. Роля пазакласнага чытання ў развіцці літаратурна-мастацкага густу і здольнасцей вучняў. Перадавы вопыт настаўнікаў беларускай літаратуры ў арганізацыі ўрокаў пазакласнага чытання.
Віды і формы пазакласнай працы.
Асноўныя накірункі пазакласнай працы: літаратурнае краязнаўства, дзіцячая літаратурная творчасць, мастацка-выканальніцкая дзейнасць. Выкарыстанне сумежных відаў мастацтва ў пазакласнай працы з вучнямі. Супрацоўніцтва з музеямі, тэатрамі, філармоніяй і інш. Улік узроставых і індывідуальных асаблівасцей навучэнцаў пры арганізацыі пазакласнай працы па літаратуры.
ФАКУЛЬТАТЫЎНЫЯ ЗАНЯТКІ І КУРСЫ НА ВЫБАР
Месца факультатыўных заняткаў і курсаў на выбар у сістэме дапрофільнага і профільнага навучання. Асноўныя віды факультатываў, іх спецыфіка і задачы. Тэматыка факультатываў і курсаў на выбар. Змест, прынцыпы пабудовы факультатываў і курсаў на выбар, арганізацыя і методыка іх правядзення. Сувязь факультатыўных заняткаў, курсаў на выбар з урокамі літаратуры, пазакласнай працай па прадмеце.
Навуковая работа па літаратуры ў сярэдняй школе. Арганізацыя і правядзенне навукова-тэарэтычных і навукова-практычных канферэнцый школьнікаў.
УЛІК І АЦЭНКА ВЕДАЎ І ЎМЕННЯЎ ВУЧНЯЎ НА ЎРОКУ ЛІТАРАТУРЫ
Метады кантролю і самакантролю. Апытванне як асноўны від кантролю і ўліку ведаў вучняў. Бягучы ўлік, яго асноўныя віды. Сістэматычны кантроль ведаў і ўменняў вучняў. Выніковы (абагульняючы) улік, яго спецыфіка і прызначэнне. Пісьмовая форма праверкі і ацэнкі ведаў вучняў. Метады тэставага кантролю на ўроку літаратуры. Метады праграмаванага кантролю. Рэйтынгавая ацэнка паспяховасці. Дзесяцібальная сістэма ацэнкі вучэбных вынікаў дзейнасці вучняў.

